
Valo kaatuu kirhjaan. Olet löytäny oman paikan, oman hetken etkä oikeasthaan 
halva, ette häirithään, näessi ko tarina oon heräny elhoon. Se puhuttellee sinua. 
Sie elät ja tunnet kirjan henkilöitten myötä. Sie havattet miljöitä ja kuulet puitten 
lehtien huminan ja kosken tohinan. Ja kaikki tämä oon heräny sinussa kirjan 
sanojen ja kuvien avula. Mikä lahja!   

Ihmiset oon kaikkina aikoina ja kaikissa kulttuurissa käyttänheet tarinoita 
aijankulhuun ja tion hakemisheen, siihen ette lujittaa sitheet toishiin, niin niihin 
jokka oon samanlaisia ko niihin jokka oon erilisia – eikä niin vähän oman 
olemassaolon ymmärtämisheen.   

Lastenkirja oon useasti ihmisen ensi kontakti kirjalisuutheen ja se jättää selvät 
jäljet. Sie varmasti muistat sinun ensimäisen kirjan, jota luit? Muistatkos vielä 
sen tuntheen ko aika ja paikka katosit sinun ympärillä?   

Met tiämä tänä päivänä, ette lukeminen kehittää aivoja. Se viepi meät uuele 
abstrakšuunitasole. Meän lasten tulevaisuus tullee vaathiin paljon heän kyvyltä 
ratkoa ongelmia ja riitoja, aatela uutta ja ymmärtää ihmisiä ja kulttuuria.  

Ruottin Lastenkirja-akatemii oon polittisesti ja uskonolisesti sittoutumaton 
föreninki, joka tekkee työtä sen puolesta, ette maholisiman moni lapsi saapi 
vahvoja ja rikastuttavia lukuelämyksiä.   

Ruottin Lastenkirja-akatemii oon tätä näyttelyä varten ruottalaisten lasten-
kirjankuvittajien kans koonu 17 asiata lastenkirjan puolesta.  

Kirja saattaa saa’a meät nauhraan ja 
itkheen, se saattaa lohuttaa ja osottaa 

uusia maholisuuksia.  

Stina Wirsén

Kirja auttaa meitä kehithään meän 
kieltä ja meän sananvarastoa. 

Per Gustavsson

Kirja virittää mielikuvitusta ja ohjaa 
meitä sisästen kuvien luomisessa.  

Gunilla Bergström

Kirja saattaa herättää uusia kysymyksiä, 
jokka innottavva ja antava jotaki 

aattelemisen jatkoksi.  

Ann Forslind

Kirja antaa meile käsitheitä 
aattelemisheen, se laajentaa meän 

tietosuutta ja meän mailmaa.  

Johan Unenge

Kirja antaa meile tietoa luonosta, 
tekniikistä ja histooriasta, muista 

maista ja tavoista ellää.  

Lena Anderson

Kirja sallii meän olla joku toinen. 
Se kehittää meän myötätunnon ja 

empatiin kykyä. 

Pija Lindenbaum

Kirja saapi meät hunteeraahmaan mikä  
oon oikea ja väärä, hyvä ja paha.

Gunna Grähs

Kirja saattaa selvittää toelisuutta ja auttaa  
meitä käsithään yhtheenkuuluvuuet.

Sara Lundberg

Kirja saattaa näyttää meile, ette 
kaiken saattaa nähä eri puolilta.  

Cecilia Torudd

Kirja vahvistaa meän ittetuntoa ko 
havattee, ette oon muitaki, jokka tunteva 

ja aattelevva ko met.  

Sara Gimbergsson

Kirja auttaa meitä käsithään, ette met 
olema niin samanlaisia ko erilaisia.  

Jens Ahlbom

Kirja oon meile kumppaninna ko 
met olema yksin.  

Anna Bengtsson

Kirja oon osa kulttuuriperintöä. Se 
antaa meile yhtheisiä lukukokemuksia 

ja referensiraamia.  

Pernilla Stalfelt

Äähneen luettu kirja oon lapsen ja 
raahvaan mööttesplassi.  

Sven Nordqvist



 www.barnboksakademin.com

Lastenkirja sallii meän kohata eri 
taitheen lajia kuten kuvitus, kuva, 

runnous ja traama.

Barbro Lindgren

Lastenkirja oon ensimäinen kohtaaminen 
kirjalisuuen kans – ja rajaton mailma, mikä 

piisaa koko elämän aijan.  

Emma Virke


